
  యు ద్ధ కాం డ ము





సుగ్రీవుఁడాలంక - చుట్టును వాన 

రాగ్రణులును తక్కు- నందఱడించి 

సెలవిచ్చుటయుఁ గపి - సేన వృక్షములు     2360

శిలలు గైకొని కోట - చెంతకుఁ జేర 

రాముని యనుమతి - రవికుమారకుఁడు 

తాము వచ్చిన రాక - దశకంధరునకు 

వినుపించుమని శుకు - విడిపించి బ్రదికి 

చనుమని పెడతల - చఱచిత్రోయుటయు


--: సుగ్రీవుఁడు తామువచ్చిన వృత్తాంతముఁ దెలియఁ జెప్పుమని శుకుని విడిపింప వాఁడు 

    రావణునివద్దకువచ్చి చెప్పిన మాటలు :- 


వాఁడును వచ్చి రా - వణుని కట్టెదురఁ 

బోఁడిమి చెడి నిల్చు - పోలికఁ జూచి 

"ఏమిరా ! శుక ! ఱెక్క- లేఁటికి విఱిగె ? 

నామర్కటులు నిన్ను - నరికట్టికొనిరొ 

కొట్టిరో పిడికిట - గ్రుద్దిరో విఱిచి            2370 

కట్టిరో నలఁగి రాఁ - గారణం బేమి ? 

వినుపింపు"మనిన వి - వేకవిహీను 

దనుజేంద్రుఁగని శుక - దైత్యుఁడిట్లనియె. 

"మారీచు నీమాట - మదినమ్మి పోయి

యారాఘవుని యొక్క - యమ్ముపాలయ్యె 

నది యెఱిఁగియు పోయి - నపుడె నామీఁది 

కొదవఁగా కేల మీ - కును విన్నవింప

